
 السلام عليكم ورحمة الله وبركاته 

Bismilahirahmanirrahim. 

Syabas dan tahniah saya ucapkan kepada 

Bahagian Teknologi Maklumat dan semua ahli 

jawatankuasa Majlis Daerah Hulu Terengganu 

yang terlibat dalam penyediaan PELAN 

STRATEGIK PENDIGITALAN MAJLIS DAERAH 

HULU TERENGGANU 2021 – 2025 di atas 

komitmen dan usaha gigih serta dengan 

kesungguhan yang begitu tinggi. Seiring dengan 

kepesatan kemajuan teknologi moden masa kini, 

Majlis Daerah Hulu Terengganu sentiasa memberi penekanan kepada sektor 

pembangunan teknologi maklumat dan komunikasi ICT di mana ianya juga dikenal 

pasti sebagai salah satu faktor penting bagi membantu organisasi dalam mencapai 

VISI dan MISI MDHT.  Pelaksanaan pelan strategik pendigitalan ini akan memberi 

fokus ke arah pembangunan rangkaian connectivity yang bersepadu, peningkatan 

tahap keselamatan dan sekuriti yang berteknologi tinggi dan pembangunan sumber 

manusia.   

Akhir kata, besarlah harapan saya agar seluruh warga kerja Majlis Daerah 

Hulu Terengganu akan sentiasa peka terhadap perkembangan semasa sektor 

pembangunan teknologi maklumat dan komunikasi ICT dan dapat memberikan 

sokongan serta sumbangan sewajarnya dalam membantu Kerajaan merealisasikan 

objektif pelaksanaan PELAN STRATEGIK PENDIGITALAN MAJLIS DAERAH 

HULU TERENGGANU 2021 – 2025 ini disamping terus berusaha dalam 

meningkatkan mutu perkhidmatan. 

TUAN HAJI AHMAD NAZWAWI BIN HARUN 

YANG DIPERTUA 

MAJLIS DAERAH HULU TERENGGANU  

UCAPAN YANG DIPERTUA 

Pelan Strategik Pendigitalan (PSP) adalah pelan atau blueprint yang 

mengandungi garis panduan pelaksanaan projek ICT yang terancang dan selaras 

dengan keutamaan keperluan pengurusan dan operasi sesebuah Agensi untuk 

tempoh masa lima tahun. 

 

Sehubungan dengan itu, Majlis Daerah Hulu Terengganu dengan Kerjasama 

pihak MAMPU dan Kerajaan Negeri Terengganu menjalinkan kerjasama strategik 

bagi projek pembangunan PSP MDHT untuk tempoh pelaksanaan 2021 hingga 

2025. Pembangunan PSP dilaksanakan secara dalaman oleh Pasukan 

Pembangunan PSP MDHT yang terdiri daripada Yang Dipertua (YDP) selaku Ketua 

CIO, Bahagian Teknologi Maklumat MDHT serta Ahli Jawatankuasa yang dilantik 

dengan kerjasama Pasukan Perunding ICT Sektor Awam, MAMPU dan Kerajaan 

Negeri Terengganu bermula pada November 2020 hingga Disember 2021. 

 

Pelan ini meneliti tahap penggunaan, mengenalpasti pelbagai isu, cabaran 

dan kelemahan dalam pembangunan ICT. Disamping itu, ia juga memfokuskan ke 

arah mewujudkan aplikasi yang bersepadu, cekap dan berkesan menerusi teknologi 

ICT yang terkini agar dapat memacu sistem penyampaian perkhidmatan MDHT. 

PSP ini akan dijadikan sebagai satu dokumen rujukan dan garis panduan dalam 

perancangan, pembangunan dan pelaksanaan projek ICT di MDHT secara lebih 

terancang bagi tempoh lima tahun. 

PENGENALAN 

Pelan Strategik Pendigitalan MDHT 2021-2025 adalah merupakan dokumen 

blue-print bagi MDHT untuk membangun dan mengoptimumkan penggunaan 

ICT dalam mencapai hala tuju dan objektif strategiknya. Pelan Strategik ini 

hendaklah dipantau dari semasa ke sesama dan dikaji semula jika perlu supaya 

ICT akan terus menjadi pemangkin kecemerlangan pentadbiran dan 

penyampaian perkhidmatan. 

PENUTUP 


